
GOUVÈNÈ CUOMO DEVWALE YON SERI PWOPOZISYON POU EDE EVITE KORIPSYON PIBLIK 

 

Pwopozisyon an Kreye Inite Ranfòsman Endepandan nan BOE Eta a pou Mennen Ankèt sou Vyolasyon 

Lwa Eleksyon epi pou Trennen Koupab yo nan Lajistis 

 

Pwopozisyon an Louvri Eleksyon Primè yo pou Plis Kandida lè li Elimine Egzijans "Wilson-Pakula” 

 

Pwopozisyon an Chanje Dat Limit Enskripsyon Pati yo pou Ogmante Chwa Elektè yo epi pou Redui 

Koripsyon 

 

Jodi a, Gouvènè Andrew M. Cuomo te devwale yon seri pwopozisyon ak refòm pou ranfòse pwosesis 

elektoral Eta New York epi pou ede evite koripsyon piblik.  

 

Refòm Gouvènè a pwopoze yo ta bay yon nouvo inite ranfòsman endepandan dwa nan Komisyon 

Eleksyon eta a ki ta otorize pou mennen ankèt sou posib vyolasyon lwa eleksyon yo. Inite a ta gen 

otorite pou aji yon fason endepandan sou Komisyon Eleksyon yo, epi li pa bezwen apwobasyon 

Komisyon an pou mennen ankèt sou vyolasyon yo.  

 

Answit, refòm Gouvènè a pwopoze yo ta ede evite koripsyon, ogmante chwa elektè yo, epi louvri 

eleksyon primè yo pou plis kandida lè li elimine egzijans "Wilson-Pakula” ki endike yon kandida dwe 

jwenn apwobasyon dirijan pati yo pou fè konpetisyon pou yo jwenn deziyasyon yon pati politik kote 

kandida a pa enskri. Refòm ki pwopoze yo ta ogmante chwa elektè yo tou ak patisipasyon yo nan 

eleksyon yo lè li pèmèt elektè yo chanje enskripsyon pati yo ak vote nan eleksyon primè pati a nan 

menm ane a.  

 

Semèn pase, Gouvènè a te pwopoze nouvo sanksyon kriminèl yo pou ogmante onètete gouvènman an. 

Y ap fè lòt pwopozisyon pou refòm.  

 

Gouvènè Cuomo di konsa, “Sistèm eleksyon eta nou an dwe ankouraje yon pwosesis onèt ak demokratik 

ki asire yo tande vwa elektè New York yo aklè epitou ki asire elektè yo gen vrè chwa nan yon eleksyon. 

Refòm nou pwopoze jodi a ap ede evite koripsyon epi y ap ranfòse demokrasi nou an lè yo asire kandida 

yo pa bezwen finanse fason yo sou bilten lòt pati yo epi pou bay elektè yo mwayen pou chanje 

enskripsyon pati yo ak vòt yo nan yon eleksyon primè nan menm ane a. Answit, jodi a nou pran mezi 

kote Komisyon Eleksyon yo pa t aji, epi nou bay dwa pou yon nouvo inite ranfòsman ki serye toutbon 

yon fason pou pèp New York kapab gen konfyans nan pwosesis elektoral nou an.”  

 

Inite Ranfòsman Endepandan nan Komisyon Eleksyon yo 

 

Estrikti Komisyon Eleksyon Eta a ki pa efikas, ki gen ladan kat manm komisyon ki jwenn nominasyon 

egalego nan chak pati enpòtan, ap lakòz blokaj epi pwodui raman nenpòt ankèt serye sou vyolasyon lwa 

eleksyon yo. Pwopozisyon Gouvènè a ta bay yon nouvo inite ankèt endepandan ki ta ranplase 

enkapasite Komisyon an pou ranfòse lwa eleksyon yo epi pou trennen lajistis moun ki vyole lwa yo.  

 

Dapre pwopozisyon Gouvènè a, nouvo inite ranfòsman endepandan an ta gen fonksyon enpòtan sa yo: 

• Gouvènè ta chwazi Konseye Prensipal Ranfòsman Eleksyon an, epi li ta bezwen konfimasyon 

Sena a. Konseye Prensipal Ranfòsman Eleksyon an ta gen sèl otorite sou desizyon anplwaye ki 

nan inite a epi li ta gen obligasyon pou anboche selon merit alaplas mounpa.  

• Konseye Prensipal Ranfòsman Eleksyon an ta jwenn otorite pou mennen ankèt okonplè epi 

pou pouswiv dosye sivil ak dosye kriminèl nan lajistis ki konsène vyolasyon lwa eleksyon yo, avèk 

pouvwa asiyasyon. Komisyon Eleksyon Eta a pa gen otorite pou kounye a pou pouswiv vyolasyon 

kriminèl yo nan lajistis, men alaplas sa li dwe voye zafè sa yo ba yon pwokirè distri.  

 

• Komisyon Eleksyon an pa ta gen otorite pou mande nouvo Konseye Prensipal Ranfòsman 

Eleksyon an pou sispann yon ankèt, men li kapab vote pou mande li pou kòmanse yon ankèt. 

Depi ankèt la fini, epi yo prezante rezilta Konseye a ba Komisyon an, Komisyon an kapab vote 

dapre vòt majoritè pa pou fè yon pwosedi sivil oswa kriminèl si prèv yo montre pa t gen yon 

vyolasyon. Men, si Komisyon an pa t fè yon vòt nan 90 jou, oswa si li te bloke, Konseye Prensipal 

Ranfòsman Eleksyon yo kapab kontinye pou prezante yon pwosedi konsa.  

 

• Nouvo inite a ta gen ladan yon ekip ankèt enpòtan ak pwokirè pou mennen ankèt yo epi pou 

aplike lwa yo. 

 

Eliminasyon Egzijans Wilson-Pakula  

 

Kòm yon rezilta Lwa 1947 Wilson-Pakula, kandida k ap chèche parèt sou liy yon lòt pati dwe jwenn 

pèmisyon dirijan pati a. Egzijan sa a te mennen nan koripsyon kounye a ak aparans koripsyon lè kandida 

yo te itilize pwomès kontribisyon ak efò pou ranmase lajan pou konvenk dirijan pati yo pou bay yo 

pèmisyon an. 

Dapre pwopozisyon Gouvènè a jodi a, egzijans Wilson-Pakula ta elimine yon fason pou kandida yo pa ta 

gen pou jwenn siyati olye yo chèche pèmisyon dirijan pati yo pou yo kapab fè konpetisyon pou 

deziyasyon yon pati politik kote yo pa enskri. Chanjman sa a ta non sèlman diminye koripsyon an, men 

tou li ta bay elektè yo plis chwa nan eleksyon yo pou vote pou kandida ki ka pa manm pati yo.  

 

Pèmèt Kandida yo ak Elektè yo Chanje Enskripsyon Pati nan yon Mannyè Apwopriye 

 

Pwopozisyon Gouvènè a ta chanje dat limit pou enskri nan pati yo pou redui koripsyon an epi pou 

ogmante chwa elektè yo ak patisipasyon yo nan eleksyon yo. Lwa new York sou enskripsyon nan pati ki 

la kounye a se fado ki pa nesesè, epi li pa annamoni avèk lwa sanblab nan pifò eta yo. Pou kounye a, si 

yon elektè oswa yon kandida deside enskri nan yon pati politik, enskripsyon li p ap valab jouk nan 

pwochen ane eleksyon jeneral yo, pou pa kite elektè yo patisipe nan eleksyon primè pati yo vle antre a 

pou yon ane okonplè. Yon fason ki efikas, egzijans sa a entèdi posib kandida yo enskri nan pati politik ki 

gen liy yo vle parèt la pandan ane eleksyon ki pral genyen an, epi olye sa, li egzije yo pou yo gen 

obligasyon pou chèche apwobasyon ofisyèl pati a pou jwenn liy lan nan yon sètifika Wilson-Pakula.  

 

Pwopozisyon Gouvènè a ta elimine egzijans sa a, epi olye sa, li ta asire enskripsyon pati yon elektè ta 

anvigè twa mwa apre lè Komisyon Eleksyon yo resevwa aplikasyon an, pou retire yon vrè ankourajman 

pou koripsyon ki vini avèk bezwen sa a pou jwenn apwobasyon ofisyèl pati a. Pwopozisyon an ta pèmèt 

elektè yo gen plis fleksibilite tou pou enskri ankò oswa pou chanje enskripsyon yo yon ti tan anvan yon 

eleksyon kote vòt yo ap konte toutbon, olye yo rete tann jouk apre eleksyon an. Kòm yon rezilta, yo 

prevwa pi plis elektè pral vote nan eleksyon New York yo pou eksprime pwendvi yo nan deziyasyon ak 

konpetisyon eleksyon jeneral yo. 

 

Lwa New York sou enskripsyon nan pati yo kounye a gen plis restriksyon pou elektè yo pase nenpòt lòt 

eta nan nasyon an. Pifò eta yo swa pa menm swiv enskripsyon pati elektè a, oswa yo kite elektè yo vote 

nan nenpòt eleksyon primè pati, oswa yo kite elektè yo chanje enskripsyon yo san pwoblèm pou vote 

nan eleksyon k ap fèt yo. Nan lòt eta ki gen dat limit avanse pou enskripsyon nan pati yo tankou New 

York, sèlman twa lòt eta gen dat limit afilyasyon nan pati ki avanse dat limit enskripsyon an pou tout 

elektè yo epi okenn nan dat limit sa yo pa pi plis pase sis mwa anvan Jou Eleksyon an. Sèlman Eta New 

York fè chanjman enskripsyon yon elektè (oswa kandida) anvigè sèlman apre jou eleksyon an kèlkeswa 

lè yo soumèt aplikasyon an. 

